
Cofnodion wedi'u Cadarnhau 
 

Teitl y Cyfarfod:  Amgueddfa Cymru – Sesiwn Gaeedig Bwrdd yr 
Ymddiriedolwyr 

Dyddiad y Cyfarfod: Dydd Iau 23 Mawrth 2023 am 9:30 – 10:45 

Lleoliad: Stiwdio Un, Sain Ffagan Amgueddfa Werin Cymru. 

Aelodau’r Bwrdd a 
oedd yn Bresennol: 

Carol Bell (Cadeirydd) 
Hywel John 
Madeleine Havard 
Gwyneth Hayward 
Yr Athro John Hunt 
Ameerah Mai 
Rachel Hughes 
Robert Humphreys 
Abigail Lawrence 
Michael Prior 
Richard Thomas 
Cai Wilshaw, 
Freya Stannard 
Catherine Duigan  
 

Aelodau'r Tîm 
Gweithredol a oedd 
yn Bresennol: 

Peter Holt, Prif Swyddog Gweithredu Dros Dro 
Phil Bushby, Cyfarwyddwr Adnoddau Corfforaethol 
Nia Williams, Cyfarwyddwr Addysg a Rhaglenni Cyhoeddus 
Nia Elias, Cyfarwyddwr Datblygu Busnes  
Kath Davies, Cyfarwyddwr Casgliadau ac Ymchwil 
Janice Lane, Cyfarwyddwr Profiad Ymwelwyr. 

Unigolion 
Ychwanegol a oedd 
yn Bresennol: 

Elizabeth Connolly (Pennaeth Adnoddau Dynol) 
Manon Edwards Ahir (Pennaeth Cynllunio a Materion 
Cyhoeddus) 

Ioan Davies (Cyfieithydd) 
Sian Jones (Cyfieithydd Zoom) 

Datganiadau o 
Fuddiant: 

Ni dderbyniwyd unrhyw ddatganiadau 

Ymddiheuriadau: David Anderson (Cyfarwyddwr Cyffredinol) 
Cai Wilshaw, Ymddiriedolwr 
 

Ysgrifenyddiaeth: Mark Petherick (Rheolwr Llywodraethu Corfforaethol) 

Eitem 1: Cyfarfod Agored 

1. Croesawodd y Cadeirydd bawb i'r cyfarfod a rhoddodd groeso arbennig i'r 
Ymddiriedolwyr newydd John Hunt ac Ameerah Mai. 

Eitem 2: Adolygu Cofnodion a Chamau Gweithredu 

2. Adolygwyd cofnodion y cyfarfod caeedig a gynhaliwyd ar 14 Rhagfyr 2022 
a gyda'r gwelliannau ychwanegol isod fe'u cadarnhawyd fel cofnod cywir. 
 

3. Awgrymodd CD ychwanegu nodyn byr at 5.2 yn y cofnodion o dan y 
Casgliad Parasitoleg ar gyfer Dad-dderbyn – elfen Gwendolen Rees o'r 
casgliad. Dywedodd CD ei bod yn werth nodi y cadarnhawyd yn ystod 
digwyddiad diwrnod rhyngwladol y menywod a gynhaliwyd ym Mhrifysgol 
Aberystwyth y byddai'r Brifysgol yn enwi adeilad er cof amdani. 
 

4. Cadarnhaodd y Cadeirydd hefyd y byddai'r Ymddiriedolwyr Kay Andrews, 
Carys Howell a Roger Lewis yn cael eu gwahodd i ddigwyddiad ar ôl 
cyfarfod y bwrdd ym mis Mehefin i ddathlu eu cyfraniad a'u hymroddiad i 
Amgueddfa Cymru. 
 

5. Ni chodwyd unrhyw gamau gweithredu pellach.  
 
PENDERFYNWYD: Cymeradwyo cofnodion y cyfarfod caeedig a gynhaliwyd ar 14 
Rhagfyr 2022. 

 
Eitem 3: Adolygu'r Log Gweithredu Caeedig o'r cyfarfod a gynhaliwyd ar 14 
Rhagfyr 2022 
Cyflwynydd: Mark Petherick, Rheolwr Llywodraethu Corfforaethol 
 

6. Cadarnhaodd y Rheolwr Llywodraethu Corfforaethol fod pob cam 
gweithredu o'r cyfarfod a gynhaliwyd ar 14 Rhagfyr 2022 wedi'i gwblhau. 
 

PENDERFYNWYD – Nodi'r diweddariad o'r log gweithredu caeedig. 

 Eitem 4: Diweddariad y Cadeiryddion 

Porth y Pwyllgor – Y Bwrdd (BoardEffect) 

7. Cadarnhaodd y Cadeirydd fod Y Bwrdd, sef porth y Pwyllgor, ar waith 
bellach ar gyfer cyfarfodydd y Bwrdd.  
 

8. Roedd y Rheolwr Llywodraethu Corfforaethol wedi dosbarthu e-bost 
cyfarwyddyd i'r Ymddiriedolwyr a'r Uwch Dîm Gweithredol ynghylch sut i 
ymuno â phorth y pwyllgor. Aeth yr Ymddiriedolwyr ac aelodau'r Uwch Dîm 
Gweithredol i sesiwn holi ac ateb hefyd gyda thîm BoardEffect. 
 

9. Yn ogystal, cadarnhaodd y Cadeirydd y byddai'r Rheolwr Llywodraethu 
Corfforaethol ar gael i ddarparu cymorth pellach i'r Ymddiriedolwyr ac 
ateb unrhyw gwestiynau neu ymholiadau sydd gennych. 

Holiadur Archwilio Sgiliau Ymddiriedolwyr 
 

10. Eglurodd y Cadeirydd fod y Comisiwn Elusennau wedi cynllunio holiadur 
archwilio sgiliau sylfaenol ar gyfer Ymddiriedolwyr oedd yn cynrychioli 
sefydliadau elusennol. 
 

11. Cadarnhaodd y Cadeirydd fod y Rheolwr Llywodraethu Corfforaethol, gyda 
mewnbwn gan yr Uwch Dîm Gweithredol, Swyddogion a chan adeiladu ar 
dempled dylunio holiaduron sgiliau'r Comisiwn Elusennau, wedi cynllunio 
holiadur a oedd yn fwy penodol ar gyfer Ymddiriedolwyr yr Amgueddfa.  
 

12. Cymeradwywyd yr holiadur i'w ddosbarthu i'r Ymddiriedolwyr gan y 
Pwyllgor Penodiadau a Thaliadau yn ei gyfarfod a gynhaliwyd ar 16 
Mawrth. 
 

13. Cynigiwyd y byddai'r holiadur archwilio sgiliau'n cael ei anfon at bob 
ymddiriedolwr bob dwy flynedd i helpu i ddarparu data llinell sylfaen am 
sgiliau a gwybodaeth ein Hymddiriedolwyr. Byddai'r wybodaeth a gesglir 
yn cael ei defnyddio i lunio rhaglen hyfforddi a datblygu a gellid ei 
defnyddio hefyd i nodi bylchau o ran sgiliau at ddibenion recriwtio.  
 

14. Gwnaeth y Cadeirydd y pwynt nad oedd y matrics sgiliau yn cynnwys 
amrywiaeth/nodweddion gwarchodedig. Fodd bynnag, cafodd y rhain eu 
casglu ar wahân fel rhan o broses benodi Ymddiriedolwyr Llywodraeth 
Cymru, a dylem gofio na allwn fynnu bod Ymddiriedolwyr yn datgan data 
amrywiaeth.  
 

15. Gofynnodd y Cadeirydd i'r Ymddiriedolwyr lenwi'r holiadur archwilio sgiliau 
a'i ddychwelyd at y Rheolwr Llywodraethu Corfforaethol erbyn 31 Mawrth. 
 

16. Roedd y camau nesaf fel a ganlyn. 
 
• 23 Mawrth, 2023 – Diweddariad y Bwrdd, a rhannu’r ffurflen.  
• 31 Mawrth, 2023 – Dychwelyd ffurflenni wedi'u llenwi gan yr 

Ymddiriedolwyr. 
• 31 Mai, 2023 – Cwblhau dadansoddiad matrics sgiliau.  
• Mehefin 2023 – Adborth i'r Pwyllgor Penodiadau a Thaliadau a'r 

Bwrdd. 
 

PENDERFYNWYD – Nodi diweddariad y Cadeiryddion. 
 
Eitem 5. Diweddariad Amgueddfa'r Gogledd 
Cyflwynydd: Kath Davies, Cyfarwyddwr Casgliadau ac Ymchwil 
 

17. Cadarnhaodd y Cyfarwyddwr fod dogfennau allweddol wedi'u cyflwyno i 
Lywodraeth Cymru, gan gynnwys yr Achos Amlinellol Strategol, Arfarniad 
Opsiynau, Dadansoddiad Gofodol, Cysyniadau Dylunio ac Astudiaeth 
Ddichonoldeb a'u bod yn cael eu hadolygu ar hyn o bryd.  

18. Gan gadarnhau ymhellach bod eglurhad yn cael ei geisio ynghylch statws y 
broses adolygu, cytunwyd ar y camau nesaf a sut y byddai hyn yn effeithio 
ar amserlen gyffredinol y project.  
 

19. Eglurodd y Cyfarwyddwr fod Llywodraeth Cymru wedi dweud ei bod yn 
dymuno cynnal gwerthusiad o opsiynau ail safle cyn symud ymlaen gan 
fod cwestiynau ynglŷn â lleoliad Amgueddfa'r Gogledd. 
 

20. Cadarnhaodd y Cyfarwyddwr fod yr Amgueddfa wedi cyfarfod â 
swyddogion ynglŷn â'r sefyllfa a bod y Cadeirydd wedi gofyn am ymateb 
ysgrifenedig i hynny hefyd, ond nad oedd eglurhad wedi'i dderbyn eto. 
 

21. Roedd sawl trafodaeth wedi'i chynnal gyda swyddogion Llywodraeth 
Cymru yn ymwneud â chyllid posibl i hwyluso'r gwaith o gyflawni project y 
Gronfa Ffyniant Bro. Roedd £6.2 miliwn wedi'i ddyfarnu i'r cynllun ac 
roedd angen cyllid partneriaeth pellach i gyflenwi amcanion y project.  
 

22. Cadarnhaodd y Cyfarwyddwr fod cais cyllid dangosol lefel uchel wedi'i 
gyflwyno i Lywodraeth Cymru. Gan dynnu sylw ymhellach at yr angen am 
arian cyfatebol i'r pecyn codi'r gwastad roedd yr Amgueddfa wedi gofyn 
am gyfanswm o 4.1 miliwn gan Lywodraeth Cymru dros y ddwy flynedd 
nesaf. 

 
23. Cadarnhaodd y Cyfarwyddwr Adnoddau Corfforaethol hefyd y byddai'n 

darparu adroddiad pellach ynghylch cyllid yng nghyfarfod pwyllgor nesaf y 
Pwyllgor Perfformiad, Cynllunio ac Adnoddau. 
 

24. Dywedodd y Cadeirydd mai'r newyddion da oedd bod y cynlluniau'n 
fodiwlaidd ac y gallai'r Amgueddfa ddarparu adnoddau cyfatebol ar gyfer 
cam cyntaf gwella profiad ymwelwyr. Gwnaeth sylw pellach bod 
Llywodraeth Cymru yn cydymdeimlo â sefyllfa'r Amgueddfa i sicrhau 
cyfalaf i gyd-fynd â'r arian Ffyniant Bro. 
 

25. Dywedodd CD y byddai'n bwysig edrych ar y naratif yn ymwneud â'r 
gwaith hwn wrth symud ymlaen gan y byddai hyn yn cael ei godi ym mis 
Ebrill mewn cyfarfodydd pwyllgor allanol.  
 

26. Cytunodd y Cadeirydd fod yn rhaid i ni fod wedi'n halinio o amgylch naratif 
bryd hynny. 
 

27. Cytunodd y Cyfarwyddwr Datblygu Busnes fod y naratif yn bwysig o 
safbwynt rhanddeiliaid a chodi arian hefyd, gan dynnu sylw at yr angen i 
gydweithio ar strategaeth a oedd yn uchelgeisiol ac yn rhoi hyder i bawb. 

 
28. Soniodd CD am bwysigrwydd disgwyliad UNESCO hefyd gan nad project 

Cymru yn unig oedd y project gan fod ganddo ddimensiwn rhyngwladol 
pwysig hefyd. 
 

29. Ar ôl ystyried yr adroddiad a'r holl faterion a goblygiadau a oedd wedi'u 
cynnwys ynddo: 

PENDERFYNODD yr Ymddiriedolwyr: Nodi cynnwys yr adroddiad. 
 
Eitem 6. Oriel Celf Gyfoes Genedlaethol i Gymru 

Cyflwynydd: Kath Davies, Cyfarwyddwr Casgliadau ac Ymchwil 
 

30. Cadarnhaodd y Cyfarwyddwr fod cynnydd sylweddol wedi'i wneud ar y 
project, o ran digideiddio'r casgliad a pharatoi ar gyfer cyflwyno cam nesaf 
y project. 
 

31. Erbyn hyn roedd dros 25,000 o eitemau o'r casgliad modern a chyfoes 
wedi'u digideiddio. Cadarnhaodd y Cyfarwyddwr fod lansiad meddal o'r 
wefan yn cael ei gynllunio ynghyd â datblygu pob math o ddeunydd ategol, 
a oedd yn cynnwys artistiaid, bywgraffiadau, cyfweliadau gydag artistiaid, 
offer rhithwir, a deunyddiau dysgu ategol. 
 

32. Byddai lansiad meddal y wefan newydd yn digwydd ar 29 Mawrth, a byddai 
dolen yn cael ei hanfon at Ymddiriedolwyr a fydd yn cael cyfle i roi unrhyw 
adborth yng nghyfnod treialu'r broses.  
 

33. Roedd y cyllid ychwanegol a gafwyd gan Lywodraeth Cymru wedi 
galluogi'r Amgueddfa i symud ymlaen gyda phenodiadau staff allweddol i 
helpu i gyflwyno'r rhaglen fenthyciadau helaeth, datblygu cynnwys a 
gweithgareddau addysg ac i wella'r rhaglen gadwraeth.  
 

34. Byddai'r Swyddog Benthyciadau Cymunedol sydd newydd ei benodi'n 
allweddol wrth reoli agweddau ymarferol wrth sicrhau bod eitemau o'r 
casgliad ar gael i'r rhwydwaith o orielau.  
 

35.  Roedd penodiadau pellach yn cynnwys Swyddog Addysg i gynorthwyo'r 
orielau a datblygu deunydd dysgu ychwanegol ar gyfer y wefan. Yn ogystal, 
roedd recriwtio Cyfarwyddwr Creadigol ar y gweill ac roedd yr Amgueddfa 
wrthi'n llunio rhestr fer o ymgeiswyr ar hyn o bryd.  

 
36. Cadarnhaodd y Cyfarwyddwr fod nifer o gyfarfodydd wedi'u cynnal gyda'r 

Llyfrgell Genedlaethol i ddatblygu rhaglen gasgliadau'r llyfrgell, gan 
gadarnhau bod dros 20 aelod o staff wedi teithio o Aberystwyth ar gyfer 
diwrnod adeiladu tîm ym mis Chwefror. Trefnwyd gweithdy gyda'r orielau 
enwebedig yn Amgueddfa Genedlaethol Caerdydd ddiwedd Ebrill.  
 

37. Roedd Llywodraeth Cymru wedi gofyn am ddiwygiadau pellach i'r Achos 
Busnes Amlinellol a fyddai'n cael ei ailgyflwyno erbyn diwedd mis Mawrth. 
Ar hyn o bryd roedd diffyg eglurder ynghylch amseriad y cyhoeddiad gan y 
Prif Weinidog mewn perthynas â'r project, ond ni chafodd hyn unrhyw 
effaith mewn perthynas â rhyddhau cyllid project. 
 

38. Gwnaed ail alwad ar gyfer safleoedd Oriel Ganolog gyda ffocws penodol ar 
annog ceisiadau gan sefydliadau'r trydydd sector. 
 

39. Ar ôl ystyried yr adroddiad a'r holl faterion a goblygiadau a oedd wedi'u 
cynnwys ynddo:  

PENDERFYNODD yr Ymddiriedolwyr: Nodi cynnwys yr adroddiad. 
 
Eitem 7. Eitemau ar gyfer Dad-dderbyn 
Cyflwynydd: Kath Davies, Cyfarwyddwr Casgliadau ac Ymchwil 
 
7.1 Cast Deinosor a Darnau o Ffosilau Cregyn Deuglawr. 
 

40. Roedd Curadur a Rheolwr Casgliadau Paleontoleg wedi cynnig 
trosglwyddo perchnogaeth sgerbwd deinosor replica, y cyfeiriwyd ato'n 
flaenorol fel Megalosaurus, o Ynys Wyth.  
 

41. Caffaelwyd y cast deinosor (rhif derbynodi: 88.58G.1) ar ddiwedd y 1980au 
a'i brynu gan Steve Hutt, Amgueddfa Sandown, Ynys Wyth, ar ôl 
arddangosfa lwyddiannus Dinosaurs from China. 
 

42.  Roedd y cast yr un fath ag un sy’n cael ei arddangos yn Oriel Esblygiad 
Cymru ar hyn o bryd ac roedd wedi bod yn cael ei arddangos yn barhaol yn 
y World Museum, Lerpwl ers dros 20 mlynedd. 
 

43. Roedd Amgueddfa'r Byd yn awyddus i fod yn berchen ar y cast fel na 
fyddai'r arddangosfa yn cael ei thanseilio ac i sicrhau bod y sbesimen yn 
parhau i fod yn rhan o arddangosfa gyhoeddus boblogaidd. Byddai 
trosglwyddo perchnogaeth yn gwneud y mwyaf o'r budd cyhoeddus y 
gellid ei gael o'r sbesimen. 
 

44. Argymhellwyd trosglwyddo'r cast, gan y Grŵp Caffaeliadau, Benthyciadau 
a Gwarediadau. 
 

45. Tynnodd y Cyfarwyddwr sylw at gais pellach gan Adran y Gwyddorau 
Naturiol hefyd i gael gwared ar ddau sbesimen mawr (rhifau derbynodi 
83.22G.1140 + 1141) sy'n cynnwys darnau rhannol o ffosilau cregyn 
deuglawr o Ffynnon y Santes Fair, Penarth. 
 

46. Roedd label arnynt yn dweud ‘maybe being from the Middle Jurassic and 
collected from within a fault zone’ a phe baent yr oedran hwnnw, byddent 
wedi bod yn bwysig i'n dealltwriaeth o'r ddaeareg leol. 
 

47. Nid oedd y ffosiliau wedi'u cyfnerthu'n dda ac roeddent yn dadfeilio mewn 
mannau. Roeddent yn cymryd lle storio gwerthfawr ac nid oedd ganddynt 
unrhyw ddefnydd posibl nawr nac yn y dyfodol. Roedd y rhain yn 
sbesimenau tameidiog o rywogaeth gyffredin, ac ni fyddai unrhyw 
oblygiadau i'w dad-dderbyn. 

 
48. Ar ôl ystyried yr adroddiad a'r holl faterion a goblygiadau a oedd wedi'u 

cynnwys ynddo:  
 

PENDERFYNODD yr Ymddiriedolwyr:  
 
(1) Y dylid cymeradwyo trosglwyddo perchnogaeth y cast deinosor. 

(2) Y dylid cymeradwyo dad-dderbyn y darnau rhannol o ffosilau cregyn 

deuglawr. 
 

7.2 Llyfrau llyfrgell. 
 

49. Pwrpas Llyfrgell yr Amgueddfa oedd cynorthwyo gweithgareddau 
ymchwil staff yr Amgueddfa ac ymchwilwyr cysylltiedig drwy ddarparu 
mynediad at adnoddau a chyfeirio at ffynonellau gwybodaeth perthnasol. 
 

50. Cadarnhaodd y Cyfarwyddwr fod gwaith ar y gweill ar broject i adolygu a 
gwerthuso casgliadau er mwyn sicrhau eu bod yn cefnogi gwaith yr 
Amgueddfa o ddydd i ddydd yn y ffordd orau. 
 

51. Roedd y gwaith wedi nodi nifer o lyfrau i'w cynnig i'w gwaredu, gan nad 
oeddent yn diwallu anghenion presennol nac anghenion y dyfodol a byddai 
cael gwared arnyn nhw'n helpu i gynnal Casgliad Llyfrgell o safon a oedd yn 
hygyrch ac yn hawdd ei ddefnyddio.  
 

52. Roedd dros 450 o lyfrau wedi'u dewis ac roedden nhw i gyd yn dod o ardal 
ddosbarthu 000 Dewey. Mae llyfrau o'r maes dosbarthu hwn yn ymwneud 
yn bennaf â phynciau gwyddor gwybodaeth a phrosesu data.  
 

53. Ar ôl eu cymeradwyo ar gyfer dad-dderbyn y bwriad oedd eu cynnig i 
amgueddfeydd neu lyfrgelloedd â diddordeb. Gellid darparu rhestr lawn o'r 
llyfrau y cynigir eu gwaredu ar gais. 
 

54. Ar ôl ystyried yr adroddiad a'r holl faterion a goblygiadau a oedd wedi'u 
cynnwys ynddo:  

PENDERFYNODD yr Ymddiriedolwyr: Y dylid cymeradwyo dad-dderbyn llyfrau 
llyfrgell. 

Eitem 6. Diweddariad am sefyllfa ariannu Amgueddfa Genedlaethol y Glannau 
Abertawe a Chyngor Dinas Abertawe. 
Cyflwynydd: Janice Lane, Cyfarwyddwr Profiad Ymwelwyr 
 

55. Rhoddodd y Cyfarwyddwr Profiad Ymwelwyr wybod i'r Ymddiriedolwyr 
am y sgyrsiau parhaus a oedd yn digwydd gyda Chyngor Dinas Abertawe.  
 

56. Gweithredir y trefniadau llywodraethu ar gyfer Amgueddfa Genedlaethol y 
Glannau, Abertawe, mewn partneriaeth â Chyngor Dinas Abertawe a 
Llywodraeth Cymru. Dyma'r tri phartner allweddol a ariannodd ei 
weithredu fel rhan o gytundeb cyfreithiol 25 mlynedd a sefydlwyd pan 
adeiladwyd yr Amgueddfa. 
 

57. Cadarnhaodd y Cyfarwyddwr Profiad Ymwelwyr fod yr Amgueddfa wedi 
cael gwybod ym mis Ionawr fod Cyngor Dinas Abertawe yn ystyried 
gostwng y gyllideb weithredu honno fel rhan o doriadau cyllideb 
arfaethedig. Byddai'r cynnig yn cael ei gyflwyno i'w Cabinet ddiwedd mis 
Mawrth. 

58. Cadarnhaodd y Cyfarwyddwr fod yr Amgueddfa wedi cyfarfod â'u Prif 
Weithredwr a'u Pennaeth Diwylliant bryd hynny, gan dynnu eu sylw fod 
hyn y tu allan i'r cytundeb cyfreithiol, gan ei gwneud yn glir, er bod yr 
Amgueddfa yn cydymdeimlo â'u pwysau ariannol, y byddai'r Amgueddfa 
yn ystyried cymryd camau pe bai'r Cyngor yn torri'r cytundeb 25 mlynedd. 
 

59. Cadarnhaodd y Cyfarwyddwr fod trafodaethau yn parhau gyda Chyngor 
Dinas Abertawe a bod dau gyfarfod arall wedi'u cynnal, un yn cynnwys y 
Prif Weithredwr a'r Cyfarwyddwr Lle, ac yna cyfarfod dilynol gyda'r 
Pennaeth Diwylliant. 
 

60. Cadarnhaodd y Cyfarwyddwr fod y cyfarfodydd yn gadarnhaol iawn. Gan 
wneud sylw pellach mai ein hegwyddorion drwy gydol y broses hon oedd 
parhau i weithio mewn partneriaeth a bod mor gefnogol â phosibl. Fodd 
bynnag, roedd yn bwysig cydnabod bod gennym gytundeb cyfreithiol ar 
waith tan 2030 a bod yna gyfrifoldeb ar y cyd. 
 

61. Roedd y Cyngor wedi cadarnhau erbyn hyn na fyddai unrhyw ostyngiad yn 
cael ei weithredu tan 2026/27 mewn gwirionedd, a oedd yn agos at y 
cymal torbwynt yn y cytundeb. 
 

62. Roedd hyn yn golygu na fyddai Abertawe yn torri'r cytundeb, ac roedd yn 
rhoi amser i'r Amgueddfa gynllunio ar gyfer ateb tymor hwy hefyd fel 
partneriaeth golegol yn cynnwys Llywodraeth Cymru fel y trydydd partner. 

 
63.  Wrth gloi, cadarnhaodd y Cyfarwyddwr fod trafodaethau yn parhau gyda 

Chyngor Dinas Abertawe a bod yr Amgueddfa wedi hysbysu Llywodraeth 
Cymru am sgyrsiau ynghylch y gyllideb hefyd gan eu bod yn bartner 
allweddol. Cadarnhaodd y Cyfarwyddwr fod yr Amgueddfa yn tynnu sylw 
at hyn fel risg ac y byddai'r Ymddiriedolwyr yn cael y wybodaeth 
ddiweddaraf am gynnydd. 

 
Ar ôl ystyried y diweddariad a'r holl faterion a goblygiadau a oedd wedi'u 
cynnwys ynddo: 
 
PENDERFYNODD y Pwyllgor: Nodi diweddariad llafar y Cadeiryddion. 
 
Eitem 8. Cofnodion o Bwyllgorau eraill 
 
8.1 Cofnodion y Pwyllgor Penodiadau a Thaliadau – 30 Ionawr  

64. Cyflwynwyd cofnodion y Pwyllgor Penodiadau a Thaliadau a gynhaliwyd ar 
30 Ionawr 2023. 

 
Penodi Prif Weithredwr  

 
65. Rhoddodd Cadeirydd y Pwyllgor Penodiadau a Thaliadau ddiweddariad 

ynghylch penodi Prif Weithredwr. 
 

66.  Ar 16 Mawrth trafododd y Pwyllgor Penodiadau a Thaliadau deitl y swydd, 
a'r partner recriwtio ar gyfer y swydd. 

67. Cytunodd y pwyllgor ar y teitl Prif Weithredwr ac y dylid recriwtio AEM 
Recruitment fel partner recriwtio i gynorthwyo gyda'r penodiad.  
 

68. Cadarnhaodd RH ymhellach y byddai’r penodiad ar gontract cyfnod 
penodol o bum mlynedd gydag estyniad pellach o bum mlynedd ac y byddai 
hyn yn cael ei adolygu gan yr Ymddiriedolwyr o bryd i'w gilydd. 
 

69. Cadarnhaodd RH fod cyfarfod wedi'i drefnu gyda'r partneriaid recriwtio 
newydd i gytuno ar amserlen ar gyfer penodi ac y byddai hyn yn cael ei 
rannu gyda'r Ymddiriedolwyr. 
 

70. Roedd y Cadeirydd yn falch o gyhoeddi bod y Prif Swyddog Gweithredu 
Dros Dro wedi cytuno i estyniad i'w swydd tra bod y broses recriwtio ar 
gyfer Prif Weithredwr yn cael ei chynnal. 
 

71. Gofynnodd HJ i'r Ymddiriedolwyr dderbyn cynllun dirprwyo diwygiedig 
llawn.  
 

PENDERFYNODD y Pwyllgor: Nodi'r diweddariad ar benodi Prif Weithredwr. 
 

Penodi Cadeirydd ac Is-gadeirydd 
 
72. Cadarnhaodd y Rheolwr Llywodraethu Corfforaethol yr amserlen a 

ddarparwyd gan Lywodraeth Cymru ar gyfer penodi'r Cadeirydd a'r Is-
gadeirydd. 

 
• 13 Mawrth – Cyhoeddi'r hysbyseb 
• 11 Ebrill – Dyddiad cau  
• Canol mis Ebrill – Sifft 
• Canol/diwedd mis Mai – Cyfweliadau  

 
PENDERFYNODD y Pwyllgor: Nodi cofnodion y Pwyllgor Penodiadau a Thaliadau 
a gynhaliwyd ar 30 Ionawr 2023. 
 

73. Gofynnwyd i'r Ymddiriedolwyr gymeradwyo'r penodiadau y cytunwyd 
arnynt yng nghyfarfod y Pwyllgor Penodiadau a Thaliadau a gynhaliwyd ar 
16 Mawrth 2023. 
 
(1) Bod penodiadau Hywel John (Trysorydd) a Robert Humphreys yn cael 

eu hymestyn am ail dymor o bedair blynedd o 14 Ebrill 2023 ymlaen. 
 

74. Cadarnhaodd y Cadeirydd na fyddai Dr Madeleine Havard yn manteisio ar 
yr opsiwn am ail dymor fel Ymddiriedolwr. 
 

75. Yn ogystal, cadarnhaodd y Cadeirydd fod yr Amgueddfa yn aros am 
eglurhad pellach ar Benodiadau Llywodraeth Cymru. 
 

76. Cadarnhaodd y Cadeirydd y byddai Roger Lewis, Carys Howell, Madeleine 
Havard a Kay Andrews yn cael eu gwahodd i gyfarfod nesaf y bwrdd i 
ddathlu eu gwaith a'u hymroddiad i waith yr Amgueddfa. 

77. Cadarnhaodd MH y byddai ei phenderfyniad i beidio â sefyll yn golygu y 

byddai angen llenwi ei phenodiad ar y Pwyllgor Archwilio, Risg a Sicrwydd 
hefyd. 
 

78. Byddai'r cofnodion llawn o gyfarfod y Pwyllgor Penodiadau a Thaliadau ar 
16 Mawrth yn cael eu dosbarthu yng nghyfarfod nesaf y Bwrdd. 

 
PENDERFYNWYD:  
 
(2) Y DYLID ymestyn penodiadau'r Ymddiriedolwyr Hywel John a Robert 

Humphreys am ail dymor o 4 blynedd o 23 Ebrill 2023 ymlaen. 
 

(3)  Y DYLAI HJ mewn cydweithrediad â'r Pwyllgor Penodiadau a Thaliadau 
ystyried penodi ymddiriedolwr newydd yn lle MH a phenodi dau Aelod allanol 
i'r Pwyllgor Archwilio, Risg a Sicrwydd. 

 
Eitem 9. Unrhyw Fater Arall 
 
Eitem 9.1 Diweddariad ar weithredu diwydiannol – 15 Mawrth 2023 
 

79. Cadarnhaodd y Pennaeth Adnoddau Dynol fod 74 aelod o staff wedi 
cymryd rhan mewn streic a bod yr Amgueddfa wedi gwneud popeth o 
fewn ei gallu i sicrhau lles a diogelwch yr aelodau staff hynny ar y diwrnod. 
 

80. Diolchodd y Pennaeth Adnoddau Dynol i'r staff hynny a ddaeth i'r gwaith a 
bod popeth yn gyfeillgar. 
 

81. Cadarnhaodd y Cyfarwyddwr Profiad Ymwelwyr fod Big Pit a'r 
Amgueddfa Lechi ar gau ond bod gwasanaeth rhannol wedi'i ddarparu ym 
mhob safle arall. 
 

PENDERFYNWYD – nodi’r diweddariad ar y gweithredu diwydiannol. 
 
Eitem 9.2 Diweddariad Archwilio Cymru 
 

82. Cadarnhaodd y Cyfarwyddwr Adnoddau Corfforaethol ei fod ef a'r Prif 
Swyddog Gweithredu Dros Dro wedi cael trafodaeth gadarnhaol gydag 
Anne Marie, a oedd yn arwain y gwaith hwn o safbwynt Archwilio Cymru. 

 
83. Roedd Archwilio Cymru bellach wedi dod i gasgliad ynghylch sut yr hoffent 

drin y gwahanol faterion a thaliadau.  
 

84. O ganlyniad i setliadau'r llynedd i'r Cyfarwyddwr Cyffredinol a'r Dirprwy 
Gyfarwyddwr Cyffredinol, roedd Archwilio Cymru wedi dod i gasgliad 
erbyn hyn ynghylch sut y maent am ymdrin â'r taliadau hyn yn y cyfrifon, 
naill ai yn 2021 neu 2023. 
 

85. Cadarnhaodd y Cyfarwyddwr, unwaith y ceir cytundeb, y gellid drafftio 
neu ailddrafftio'r cyfrifon yn unol â hynny. Cadarnhaodd ymhellach y 

byddai'r Amgueddfa yn derbyn hyn yn ysgrifenedig ar ôl i Archwilio Cymru 
gynnal gwiriadau terfynol gyda'u tîm technegol. 

 
86. Dywedodd y Cyfarwyddwr fod yr Amgueddfa wedi derbyn 

cymeradwyaeth lawn am y ffordd yr ydym wedi ymdrin â materion. 
 

87. Roedd dau fater a gododd Archwilio Cymru a allai arwain at yr Amgueddfa 
yn derbyn cymhwyster technegol. 
 
• Roedd un yn ymwneud ag Ymddiriedolwyr yn cyfarwyddo cyfreithwyr 

a dywedodd y Cyfarwyddwr ei fod ef ac Archwilio Cymru o'r farn y 
byddai hyn yn dod o dan y Siarter Frenhinol yn hytrach na chynllun 
dirprwyo'r Amgueddfa. 
 

• Roedd yr ail yn ymwneud ag a oedd y person cywir yn Llywodraeth 
Cymru wedi llofnodi'r cytundeb. 

 
88. Dywedodd y Cyfarwyddwr fod Archwilio Cymru yn llai sicr ynghylch 

cynhyrchu adroddiad er lles y cyhoedd ac efallai eu bod yn ystyried 
rhywbeth ychydig yn llai bellach y maen nhw'n ei alw'n femo ar setliadau, 
llywodraethu a gwariant cyfreithiol. 

 
89. Cadarnhaodd y Cyfarwyddwr fod y Pennaeth Cyllid wedi dechrau 

diweddaru'r cyfrifon wrth aros am gyfarwyddyd terfynol gan Archwilio 
Cymru. Unwaith y bydd y broses hon wedi'i chwblhau, byddai'n rhaid eu 
cyflwyno i Lywodraeth Cymru i fynd trwy eu prosesau cyn iddynt gael eu 
gosod gerbron y Comisiwn Elusennau. 
 

90. Diolchodd y Cadeirydd i'r Cyfarwyddwr am y diweddariad a dywedodd fod 
ein cyfathrebiadau ar hyn yn bwysig iawn. 
 

91. Ni adroddwyd unrhyw fusnes arall. 
 

Daeth y cyfarfod i ben 

 

 

 

 

 

 


